
GOUVÈNE CUOMO ANONSE MARATON BUFFALO A PRAL RETOUNEN 26 AK 27 
JWEN POU 20YÈM ANIVÈSÈ LI 

  
Kous la pral fèt nan 50% kapasite li ak enstriksyon Sante ak Sekirite ki anplas 

pou patisipan ak espektatè ki limite yo  
  

Gouvènè Andrew M. Cuomo te anonse jodi a ke Maraton Buffalo a ap retounen ane sa 
nan dat 26 ak 27 jwen pou ventyèm anivèsè li. Kous la ap fèt nan apeprè 50 pousan 
kapasite fizik jeneral li avèk pwotokòl sante ak sekirite pou patisipan, anplwaye 
evènman ak volontè yo. Gouvènè a te anonse tou ke lè yo itilize modèl Maraton 
Buffalo a, enstriksyon pou espò ak lwazi Eta a ap ajou ak pwotokòl sante pou 
fonksyònman kous yo pou ede lokalite yo planifye epi otorize evènman sa yo.  
  
"Avèk klima ki pi cho k ap rive sou nou an, n ap kontinye reouvri eta nou an epi 
retounen pote anpil aktivite anplennè anblematik ak mezi sante ak sekirite ki anplas yo, 
epi ane sa Maraton Buffalo a ap fè yon retou pou ventyèm anivèsè li", Gouvènè 
Cuomo te deklare. "Pandan plizyè ane, Maraton Buffalo a te make debi festivite sezon 
ete rejyon sa, epi ane sa, evènman tankou sa ki pote lespri kominotè ak pèseverans 
gen enpòtans espesyal pou tout Nouyòkè ki te fè sakrifis youn pou lòt pandan tout 
pandemi an."  
  
Ane sa, maraton an ap akomode apeprè 3,600 patisipan, pa rapò ak 8,000 an jeneral 
yo, epi evènman an ap repati an kat kous:  
·  youn 5k nan dat 26 jwenn  
·  de demi maraton, yo chak nan dat 27 jwen  
·  yon maraton nan dat 27 jwen  
  
Chak kous ap repati an kowòt 200 moun k ap kouri — ki sou menm liy ak limit 
rasanbleman sosyal deyò aktyèl Eta a — ke y ap bay nan lè rive, lè depa, avèk plas 
depa a nan distans sosyal ak plas pou tann lan. Moun k ap kouri endividyèl yo ap 
dekale pa vitès; y ap kòmanse nan fason separe epi ak distans, epi gwoup moun k ap 
kouri yo ap dekale, pou kòmanse pa minit separe.  
  
Y ap egzije distans sosyal 6 pye tout tan, ki enkli anvan ak apre kous la, sof pou manm 
menm kay/fanmi. Y ap egzije mask tout tan pou anplwaye ak volontè evènman an epi 
moun k ap kouri yo ap mete mask anvan ak apre kous la, ansanm ak lè distans sosyal 
difisil pandan kous la. Depistaj sante ap anvigè pou tout anplwaye, volontè evènman 
an, ak pou moun k ap kouri yo. Yo p ap otorize espektatè nan liy kòmansman ak final 



 

 

yo, paske y ap kontwole aksè nan zòn sa yo pou anplwaye, volontè evènman yo ak 
moun k ap kouri yo.  
  
Seremoni pou remèt pri ak rekonesans rezilta yo an pèsòn nan p ap fèt ane sa. Y ap 
bay tout rezilta yo vityèlman. Manje ak bwason yo ap konfòme ak enstriksyon Eta a ki 
aplikab yo.  
  
Direktè Egzekitif Maraton Buffalo a, Greg Weber, te deklare, "Mwen felisite 
Gouvènè Cuomo pou lidèchip li pandan pandemi sa epi paske li travay di pou reouvri 
eta nou an nan tout sekirite epi nan fason ki responsab. Maraton Bufalo a se te 
tradisyon ki lanse sezon ete nou pandan de deseni kounye a, epi gras ak jesyon pridan 
ak priz desizyon ki baze sou lasyans Gouvènè a ak travay konte ak lidè vil devwe nou 
yo, nou gen opòtinite kounye a pou selebre ventyèm anivèsè maraton an antanke yon 
kominote".  
  
Gouvènè a te anonse resaman ke kapasite espektatè nan sit evènman evènman deyò 
a gran ecèhl yo, ki gen ladan espò pwofesyonèl ak inivèsitè yo ak pèfòmans atistik ak 
lwazi an dirèk yo, pral ogmante de 20 a 33 pousan apati 19 me. Ogmantasyon sa a 
pral koyenside ak ogmantasyon kapasite sit evènman anndan a gran echèl yo te deja 
anonse a. Distans sosyal, mask, depistaj sante ak tout lòt pwotokòl sante ak sekirite 
Eta yo rete an vigè.  

